Мәжіліс депутаттары Шығыс өңірінің сайлаушыларымен кездесті  
4 мамыр күні Шемонаиха ауданында Қазақстан Республикасы Парламенті Мәжілісінің депутаттары Бақытжан Ертаев, Әлия Сапарова, Жанат Омарбекова сайлаушылармен кездесті.   

Жұмыс сапары Выдриха ауылдық округінен басталды, онда зейнеткерлік жастағы адамдарға арналған облыстық сауықтыру орны – «Уба» шипажайы орналасқан.   
Депутаттар демалушылармен әңгімелесті, медициналық қызметкерлердің қарым-қатынасына қызығушылық танытты.  Барлық емделушілер бұл жерде демалу мен емдеу туралы таң қаларлық әсерлерін айтты.  
Одан әрі депутаттар шипажайдың мәжіліс залында округ тұрғындарымен кездесіп, Мәжілістегі жүргізіліп жатқан жұмыстары туралы, қабылданып жатқан заң жобалары жайында айтып қана қоймай, сондай-ақ бүгінгі күні жергілікті жерлерде бар проблемалық мәселелерді тыңдады.    
Жергілікті ФАП дәрігерлерінің жетіспеуі мәселесі ауыл тұрғындарын толғандыруда. Бұл мәселеге округ әкімі Любовь Ступенько бірден жауап берді. Оның айтуынша, дәрігер-терапевт осы жазда жоғары оқу орнын бітіргеннен кейін ауылға келеді. Жас маманға пәтер де дайын.    
          Округ әкімі Л.Ступенько мәжілісмендерге Республикалық бюджеттен ауылды абаттандыруға, атап айтқанда, бюджеттің тек төртінші деңгейінің көмегімен қалпына келтірмеу жолдарына көбірек қаражат бөлуге тілек білдірді. Сонымен қатар, ауылда еңбек ақысы төмен деген мәселесі де көтерілді. Сұрақтар аз болды, бірақ олардың барлығы депутаттық топтың бақылауына алынды.
Депутаттар күрделі жөндеуді қажет ететін Анатолий Иванов атындағы орта мектепті аралап, бірнеше жыл бұрын салынған жергілікті фельдшерлік-акушерлік пунктте болып қайтты. 
Депутаттар Выдриха округінде атқарылып жатқан шараларға оң баға беріп, шешім қабылдауға уақытты қажет ететін мәселелерді бақылауға алып, көмектесуге уәде берді. 
